
Pou Piblikasyon Imedyat: 8 oktòb 2013 

GOUVÈNÈ CUOMO MANDE KOMISYON SÈVIS PIBLIK LA POU L REJTE PWOPOZISYON CON EDISON LAN 

POU OGMANTE PRI SÈVIS PIBLIK YO 

 

Gouvènè Andrew M. Cuomo te voye yon lèt jodi a bay Komisyon Sèvis Piblik la (Public Service 

Commission, PSC) pou kanpe ankwa kont pwopozisyon Con Edison fè pou l ogmante pri sèvis piblik yo 

nan lane 2014.  

 

“Ak anivèsè Sipè Ouragan Sandy a kap pwoche ak pann kouran lotre jou an sou liy Metro-North’s New 

Haven lan ki te deranje plizyè milye vwayajè, li klè se pa nan moman sa pou Con Edison ap mande pou 

kliyan peye plis,” te deklare Gouvènè Cuomo. “Ane sa nou te ranfòse Komisyon Sèvis Piblik la pou nou te 

ka kreye yon òganis siveyans pi aktif pou te fè konpayi sèvis piblik yo atravè New York pran 

responsablite yo fasa kliyan yo.” 

 

Men lèt Gouvènè a anba la a:  

 

Lèt pou Manm Komisyon Sèvis Piblik la: 

 

Depi lè m pran fonksyon, administrasyon m lan te toujou travay pou kenbe pri sèvis piblik yo pi pa posib 

anmenm tan nou ta p kenbe yon rezo elektrik solid. Sipè Ouragan Sandy, epi pan elektrisite lotre jou la 

nan Metro-North, te ranfòse enpòtans yon sistèm elektrik solid ak nesesite ki genyen pou fè konpayi 

sèvis piblik yo pran responsablite yo pou pare ak entèveni, sitou lè y ap konsidere posiblite ogmantasyon 

pri. Pandan dènye mwa ki sot pase yo, anpwaye Depatman Sèvis Piblik yo ak lòt moun konsènen te 

etidye demann Con Edison lan pou yo mete yon ogmantasyon 8 pousan sou pri elektrisite, 2,5 pousan 

sou gaz, ak 2,3 pousan sou dlo. Sou baz rapò anpwaye ak lòt moun, li klè ogmantasyon pri sa yo pa gen 

ankenn jistifikasyon, epi m ap mande prese prese pou Komisyon an rejte demann konpayi a pou 

ogmante pri yo.  

 

Jan nou konnen, Bidjè ki vote pou Ane sa te gen ladan nouvo pwovizyon nan Lwa sou Sèvis Piblik la pou 

ranfòse mekanis sipèvizyon ak respè lalwa Komisyon Sèvis Piblik la pou garanti pi fò konpayi elektrik ak 

gaz yo pran responsablite yo epi reponn ak demann regilatè ak kliyan yo. Bay vre konsiderasyon pou 

pèfòmans ak sèvis y ap bay kontribiyab yo konsistan ak objektif nou pou fè Komisyon an ak Depatman 

tounen de regilatè efikas nan kad Lwa sou Sèvis Piblik ranfòse nou an  

Dapre Administrasyon Enfòmasyon sou Enèji peyi Etazini  (Energy Information Administration), kliyan 

Con Edison deja ap peye pri ki pi chè nan peyi a, sa ki fè li esansyèl pou Komisyon an byen etidye tout 

demann pou yo monte pri yo pi wo. Nouyòkè bezwen jwenn plis pou pri yap peye pou sèvis piblik yo, epi 

nan kad afè sa, Komisyon an ak anpwaye yo dwe evalye ak atansyon envestisman yo pwopoze nan 

sistèm lan pou garanti envestisman sa yo pral fèt nan benefis kliyan yo. Lè n konsidere to enterè yo ki 

toujou ba ak previzyon kwasans ekonomik ak resèt yo, envestisman sa yo ka fèt san ogmantasyon pri 

konpayi sèvis piblik la ap mande a. Kenbe pri yo stab, epi bese pri yo lè sa posib menm, enpòtan pou 

sipòte retablisman ekonomik ak dyòb nan rejyon an.  

 

Mwen felisite anpwaye nan Depatman Sèvis Piblik la pou travay yo pou etidye ak analize tout demann 

pri Con Edison lan akpou jwenn posiblite pou stabilize pri yo pou biznis ak rezidan  New York. 

 

Ak tout kè mwen, 

 

Gouvènè Andrew M. Cuomo 

